
Efni: Frumvarp til laga um breytingu á lögum um Ríkisútvarpið, fjölmiðil í almannaþágu, nr. 23/2013. 
(Innheimta útvarpsgjalds). (Mál nr. 358)

Viðskiptaráð þakkar fyrir tækifærið til að koma á framfæri sjónarmiðum sínum um innheimtu 
útvarpsgjaldsi. Ráðið styður frumvarpið heilshugar og telur það gott skref í þá átt að auka 
kostnaðarvitund almennings þegar kemur að tekjuöflun opinberra aðila eins og Ríkisútvarpsins.

Á meðan einstaklingar hafa val um áskriftir að hinum ýmsu frjálsu fjölmiðlum er áskrift að 
Ríkisútvarpinu lögþvinguð á grundvelli útvarpsgjalds sem lagt er á samhliða álagningu opinberra gjalda, 
í samræmi við 14. gr. laga um Ríkisútvarpið nr. 23/2013 og 93. gr. laga um tekjuskatt nr. 90/2003. 
Sökum þess að innheimta gjaldsins fer fram með þessum hætti er það hvergi að finna sem sérstakan 
útgjaldalið í heimilisbókhaldi landsmanna. Upphæð gjaldsins í ár er 18.300 kr., og gjaldið greiða allir 
einstaklingar 16-69ára, sem eru yfir skattleysismörkum, auk lögaðila samhliða niðurstöðu álagningar 
Skattsins á hverju ári. Undanþegin greiðslu eru dánarbú, þrotabú og lögaðilar sem sérstaklega eru 
undanþegnir skattskyldu samkvæmt lögum um tekjuskatt. Fimm manna heimili, þar sem allir eru yfir 
16 ára aldri, getur þannig greitt 91.500 kr. árlega til Ríkisútvarpsins.

Aukið gagnsæi í innheimtu útvarpsgjalds eykur ekki aðeins kostnaðarvitund almennings þegar kemur 
að tekjuöflun RÚV, heldur styrkir hún einnig forsendur fyrir virku aðhaldi frá skattgreiðendum.

Viðskiptaráð hvetur til þess að frumvarpið nái fram að ganga.

